ՀԻՄՆԱՎՈՐՈՒՄ
 «ԱՐԺՈՒՅԹԻ ՄԻՋԱԶԳԱՅԻՆ ՀԻՄՆԱԴՐԱՄԻ ԿԱՌԱՎԱՐԻՉՆԵՐԻ ԽՈՐՀՐԴԻ ԿՈՂՄԻՑ ԸՆԴՈՒՆՎԱԾ ՔՎՈՏԱՆԵՐԻ 16-ՐԴ ՎԵՐԱՆԱՅՄԱՆ ՀԻՄՔՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՎՈՏԱՅԻ ԱՃԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՈՒՆԻՑ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Ընթացիկ իրավիճակը, իրավական ակտի ընդունման անհրաժեշտությունը
Արժույթի միջազգային հիմնադրամի (այսուհետ` ԱՄՀ) կառավարիչների խորհրդի կողմից 2023 թվականի դեկտեմբերի 15-ին ընդունվել է «Քվոտաների 16-րդ ընդհանուր վերանայման» թիվ 79-1 որոշումը, որով ամփոփվել է քվոտաների 16-րդ ընդհանուր վերանայումը: Գործընթացի արդյունքում ԱՄՀ ընդհանուր քվոտան ավելացել է 50%-ի չափով (238.6 մլրդ ՀՓԻ կամ 320 մլրդ ԱՄՆ դոլար)՝ կազմելով 715.7 մլրդ ՀՓԻ կամ 960 մլրդ ԱՄՆ դոլար: Վերանայումը կրել է համամասնական բնույթ, և ԱՄՀ անդամ բոլոր պետություններին առաջարկվել է բաժանորդագրվել իրենց քվոտայի 50%-ի չափով ավելացմանը:
Ներկայում ԱՄՀ-ում Հայաստանի Հանրապետության քվոտան կազմում է 128.8 միլիոն ՀՓԻ (Հատուկ փոխառության իրավունք), որը կազմում է ԱՄՀ ընդհանուր քվոտայի 0.03%-ը, և համաձայն որի՝ Հայաստանի Հանրապետությանը բաժին է ընկնում ԱՄՀ կառավարիչների խորհրդի ձայների 0.05%-ը: ԱՄՀ քվոտաների 16-րդ վերանայման արդյունքում Հայաստանի Հանրապետության քվոտան ևս առաջարկվում է ավելացնել 50%-ով՝ մինչև 193.2 միլիոն ՀՓԻ: 

2. Առաջարկվող լուծումները 
Քվոտաների 16-րդ ընդհանուր վերանայման շրջանակներում ներպետական գործընթացը պատշաճ կազմակերպելու նպատակով առաջարկվում է ընդունել «Արժույթի միջազգային հիմնադրամի կառավարիչների խորհրդի կողմից ընդունված քվոտաների 16-րդ վերանայման հիմքով Հայաստանի Հանրապետության քվոտայի աճի վերաբերյալ Հայաստանի Հանրապետության անունից համաձայնություն տալու մասին» Հայաստանի Հանրապետության Կառավարության որոշումը, որով կապահովվեն Հայաստանի Հանրապետության քվոտայի աճին բաժանորդագրության հետագա գործընթացները:

3. Ակնկալվող արդյունքը  
Նախագծի ընդունմամբ կապահովվի ստորագրված պայմանագրի կապակցությամբ ստանձնված պարտավորությունների կատարումը, ինչը բխում է ՀՀ Սահմանադրությունից, «Հայաստանի Հանրապետության միջազգային պայմանագրերի մասին» ՀՀ օրենքի, ինչպես նաև «Միջազգային արժութային հիմնադրամին, Վերակառուցման և զարգացման միջազգային բանկին, Միջազգային ֆինանuական կորպորացիային, Զարգացման միջազգային աuոցիացիային, Կապիտալ ներդրումների բազմակողմանի երաշխիքների գործակալությանը և Կապիտալ ներդրումների վերաբերյալ տարաձայնությունների կարգավորման միջազգային կենտրոնին Հայաuտանի Հանրապետության անդամակցության մաuին» Հայաuտանի Հանրապետության 1992 թվականի ապրիլի 21-ի oրենքի պահանջներից:
 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է  Հայաստանի Հանրապետության կենտրոնական բանկի և Հայաստանի Հանրապետության ֆինանսների նախարարության կողմից:

5. Նախագծի ընդունման կապակցությամբ ՀՀ պետական բյուջեում եկամուտների ավելացումներ կամ նվազեցումներ չեն նախատեսվում: 
Քվոտայի վճարումը իրականացվելու  է Կենտրոնական բանկի միջոցներով:

6. Կապը ռազմավարական փաստաթղթերի հետ. «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագիծը բխում է ՀՀ Կառավարության 2021-2026թթ. ծրագրի 6.8 բաժնի 11-րդ հանձնառության կատարումից, այն է՝ ՀՀ Կառավարությունը շարունակելու է խորացնել համագործակցությունը Հայաստանի զարգացման բոլոր գործընկերների (դոնորների), այդ թվում՝ Արժույթի միջազգային հիմնադրամի հետ՝ հիմք ընդունելով համատեղ մշակված և հաստատված համագործակցության ծրագրերը: 

Ֆինանսների նախարարություն
